
TEXTO 

 

Esther Estévez Casado naceu en Verín (Ourense) o 18 de 

novembro de 1997. 

Rematou os estudos de xornalismo na Universidade de Santiago de 

Compostela en 2019. 

Fixo prácticas na Radio Galega e Nós Televisión. 

Axiña comezou a traballar no Departamento de Contidos Web da 

Televisión de Galicia (TVG).  

É coñecida por presentar o programa Dígocho eu dende xaneiro 

de 2020. 

Este é un programa de curta duración que se difunde a través da 

Televisión de Galicia e de redes sociais (RRSS) como TikTok, 

YouTube e Instagram.  

O 19 de marzo de 2022 recibiu o Premio Mestre Mateo á mellor 

comunicadora polo programa Dígocho eu. 

En 2023, gañou outra vez o mesmo premio á mellor comunicadora.  

En 2023 comezou a presentar o programa Luar despois da marcha 

temporal de Xosé Ramón Gayoso. 

Estévez seguiu colaborando no programa Luar xunto con Gayoso 

ata xullo de 2025. 

Nesta breve entrevista imos coñecer mellor a Esther.  

 

Como foron os teus inicios na TVG? 

Logo de rematar a carreira, a finais do verán de 2019, vin que 

ofertaban bolsas de estudos na Televisión de Galicia e apunteime. 

Entón fixen unha proba e colléronme na tele. 

A mediados de setembro dese ano entrei como bolseira. 

Foi uns meses despois, a principios do 2020, cando empezamos co 

Dígocho eu.  

https://gl.wikipedia.org/wiki/Radio_Galega
https://gl.wikipedia.org/wiki/N%C3%B3s_Televisi%C3%B3n
https://gl.wikipedia.org/wiki/19_de_marzo
https://gl.wikipedia.org/wiki/2022
https://gl.wikipedia.org/wiki/Premios_Mestre_Mateo
https://gl.wikipedia.org/wiki/Luar_(programa)
https://gl.wikipedia.org/wiki/Xos%C3%A9_Ram%C3%B3n_Gayoso


Como xurdiu o proxecto do programa Dígocho eu? 

Eu empecei no Departamento de Contidos Web da TVG. 

Naquela época eu xa facía cousas para algunha rede social. 

E pouco despois de entrar, en novembro ou decembro, o 

coordinador da sección, Carlos Amado, preguntoume se me 

gustaría presentar un programa sobre a lingua galega. 

El quería que fosen vídeos curtiños, un pouco divertidos.  

 

Por que lle puxeron ese nome ao programa? 

Sempre é moi difícil escoller nomes para cousas, ou polo menos a 

min resúltamo.  

O programa ía consistir en resolver dúbidas sobre unha palabra e 

dar a solución correcta segundo o dicionario. 

Buscabamos un nome con algo de gancho para repetilo ao final de 

cada vídeo, e que fora collendo un pouco de forma a sección.  

Pensabamos en nomes pero ningún nos convencía. 

Ao saír de traballar, sempre lle falaba do proxecto á xente coñecida. 

Preguntáballes a moitas persoas que nomes lles gustaban e 

ía anotando todas as ideas. 

Un día, volvendo para Verín co meu irmán, iamos no coche 

comentando algúns nomes, e de repente el díxome Dígocho eu. 

A min xa me gustou moito e despois comentéillelo a compañeiros e 

compañeiras da tele e tamén lles pareceu ben.  

 

Poderías explicar cal é o obxectivo do programa? 

O obxectivo principal é que calquera persoa, fale galego ou non, 

descubra algo novo sobre a nosa lingua en pouco tempo. 

Nun minutiño ves unha explicación sobre unha expresión ou unha 

palabra que normalmente dicimos mal. 



Iso é o principal, pero creo que fixen un cambio brutal dende o 

principio ata agora. 

Intento saber expresarme mellor e perder un pouco a vergonza e o 

medo a saír na tele. 

Proceso selectivo para o ingreso como persoal laboral 

fixo na categoría de ordenanza do persoal da 

Corporación de Servizos Audiovisuais de Galicia. Praza 

reservada para persoas con discapacidade intelectual. 

 

 Proba de galego 

 

 

NON abra o exame ata que o tribunal llo indique 

 

 

NON escriba ningún tipo de marca ou dato 

identificativo no exame 

1. Esther Estévez é... ?  

 a) Santiaguesa 

 b) Ourensá 

 c) Compostelá 

 

2. Cando comezou o programa Dígocho eu?  

 a) No ano 2022 

 b) No ano 2019 

 c) No ano 2020 

 

3. De que se fala no programa Dígocho eu?  

 a) De redes sociais coñecidas 

 b) De programas de televisión 

 c) De dúbidas sobre o galego 

4. A que se dedica Esther Estévez: 

 a) A deseñar páxinas web 

 b) A fabricar bolsas de tea 

 c) A presentar un programa 

 

5. Onde traballou Esther Estévez cando acabou a carreira? 

 a) Na Universidade de Santiago de Compostela 

 b) Nunha localidade próxima ao Concello de Verín 

 c) Nun departamento de contidos dixitais da TVG 

 

6.Cal é a forma do feminino da palabra “irmán”?  

a) irmá 

b) irmao 

c) hirmá 

 

7. Cal é o derradeiro mes do ano? 
 

 a) Xaneiro 

 b) Decembro 

 c) Novembro 

8. Que é unha bolsa de estudos?  

 a) Axuda económica que recibe unha persoa para 

formarse ou investigar. 

 b) Obxecto de tea ou doutro material similar que se 

usa para levar libros. 

 c) Espazo público onde se realizan operacións 

financeiras e bancarias. 

 

9. Cal é o plural da palabra “temporal”?  

 a) temporais 

 b) temporales 

 c) temporaes 

 

10. Por que se acentúa a palabra “vídeo” e “dúbida”? 

a) Porque son palabras agudas 

b) Porque son palabras graves 

c) Porque son palabras esdrúxulas 

PREGUNTAS DE RESERVA 

 

1.Cando finalizou os estudos universitarios Esther Estévez? 

 a) No ano 2022 

 b) No ano 2019 

 c) No ano 2020 

 

2. Que premio gañou Esther Estévez polo programa 

Dígocho eu? 

a) O Premio Xosé Gayoso 

 b) O Premio Mestre Mateo 

 c) O Premio Luar na Lubre 

 

3. Cal é o plural da palabra “difícil”?  

 a) Difíciles 

 b) Difíciis 

 c) Dificís 

 
 


